
Shri Radha Sayujyadayini Kavacham

ஶ்ரீராதா⁴ஸாயுஜ்யதா³யிநீகவசம்

ௐ அஸ்ய ஶ்ரீராதா⁴ஸாயுஜ்யதா³யிநீ-கவசஸ்ய ஈஶ்வர ரு’ஷிரஹம்,
கா³யத்ரீ ச²ந்த:³,ஶ்ரீராதி⁴கா பு⁴வநேஶ்வரீ தே³வதா, ப்³ரஹ்மப்ராப்தௌ விநியோக:³॥
ஈஶ்வர உவாச ।
ஶ‍்ரு’ணு வத்ஸ ப்ரவக்ஷ்யாமி கவசம் ஸர்வ-ஸித்³தி⁴த³ம் ।
கோ³பநீயம் ப்ரயத்நேந ந ப்ரகாஶ்யம் து³ராத்மநா ॥ 1॥
ஏகாக்ஷரீ பாது ஶீர்ஷம் லலாடம் பு⁴வநேஶ்வரீ ।
ஶிரோதே³ஶம் மஹாமாயா ப்⁴ரூமத்⁴யே ச மஹேஶ்வரீ ॥ 2॥
நேத்ரத்³வயம் ராதி⁴கா மே ஶ்ருதீ பாது வ்ரு’ஷாத்மஜா ।
கபோலௌ பாது ராஸேஶீ நாஸாம் பாது ஸுவர்ணகா ॥ 3॥
ஓஷ்டௌ² பாது க்ரு’ஷ்ணப்ரியா த³ந்தாந் பாது ஸுபா⁴ஷிணீ ।
ஜிஹ்வாம் பாது ரஸஜ்ஞா ச முக²ம் பாது மநோஹரா ॥ 4॥
கண்ட²ம் பாது விஶாலாக்ஷீ கண்ட²-மூலம் ஸுக³ந்தி⁴நீ ।
ஸ்கந்தௌ⁴ பாது மஹாஶக்தி: பா³ஹு-மூலம் ஸுவர்ணிநீ ॥ 5॥
ஹஸ்தௌ பாது ஸுந்த³ரீ ச அங்கு³லீஷு ச ஈஶ்வரீ ।
ஹ்ரு’த³யம் பாது கோ³பீஶா வக்ஷ:ஸ்த²ல-நிவாஸிநீ ॥ 6॥
பார்ஶ்வௌ பாது மஹாபா⁴கா³ ஜட²ரம் ச யஶஸ்விநீ ।
நாபி⁴ம் பாது ராதி⁴கா ச கடி-தே³ஶம் விலாஸிநீ ॥ 7॥
உரூ பாது ரஸஜ்ஞா ச ஜாநு-த்³வயம் ஸுஶோப⁴நீ ।
ஜங்கே⁴ பாது ச கோ³பீகா கு³ல்ப²-யுக்³மம் ஸுமத்⁴யமா ॥ 8॥
பாதௌ³ பாது ச ஸர்வாங்கீ³ பாதா³ங்கு³லீஷு பாவநீ ।
நகா²நி பாது ராஸேஶீ ரோம-கூபேஷு யோகி³நீ ॥ 9॥
அத⁴ஸ்தாத் பாது மே ராதா⁴ ஊர்த்⁴வம் பாது பராத்பரா ।
தி³க்ஷு பாது மஹாவித்³யா விதி³ங்க்ஷு ச மஹாப்ரியா ॥ 10॥

பூர்வே பாது மஹாலக்ஷ்மீ: த³க்ஷிணே ச ஸுலோசநா ।
பஶ்சிமே பாது ராஸேஶீ உத்தரே ச வரப்ரதா³॥ 11॥
அக்³ந்யாயாம் பாது ஸாநந்தா³நைர்ரு’த்யாம் ச ஸுமேத⁴ஸா ।
வாயவ்யாம் பாது கோ³பீகா ஈஶாந்யாம் ஸர்வதா³ஸ்தி²ரா ॥ 12॥
ராத்ரௌ பாது ச ஸா தே³வீ தி³வஸே பாது ஸா புந: ।
ஸ்வப்நே பாது ச ஸா நித்யம் ஜாக³ரே பாது ஸத்வரா ॥ 13॥
க³ச்ச²ந் பாது ஸ்தி²தாம் பாது ஶயாநாம் ச விஶேஷத: ।
அரண்யே பாது மே ராதா⁴ ஸங்கடே பாது ஸுந்த³ரீ ॥ 14॥
ஸாக³ரே பாது மே ராதா⁴ பர்வதே பாது ஸர்வதா³ ।
ஶூந்யே பாது மஹாமாயா ஸங்க்³ராமே பாது ஈஶ்வரீ ॥ 15॥
ப்³ரஹ்மப்ராப்தி-விதௌ⁴ பாது யோகி³நீ-வ்ரு’ந்த³-வந்தி³தா ।
ஸாயுஜ்யம் ச ப்ரதா³ஸ்யந்தி மதீ³யா ஸா பராத்பரா ॥ 16॥
ஏதத்கவசமஜ்ஞாத்வா யோ ஜபேத ராதி⁴காம் ப்ரியே ।
தஸ்ய ஸித்³தி⁴ர்ந ப⁴வதி கல்பகோடிஶதைரபி ॥ 17॥
ஸஹஸ்ரகோடி-ஜப்தேந கவசேந ச மந்த்ரிணா ।
வாஞ்சி²தம் லப⁴தே ஸர்வம் நாத்ர கார்யா விசாரணா ॥ 18॥
அஷ்டஸித்³தி⁴ப்ரத³ம் தி³வ்யம் மஹாகவசமத்³பு⁴தம் ।
அகால-ம்ரு’த்யு-நாஶாய வ்யாதி⁴-வ்யால-விநாஶநம் ॥ 19॥
க்³ரஹ-பீடா³-ப்ரஶமநம் து:³ஸ்வப்ந-ப⁴ய-நாஶநம் ।
அக்³நி-சௌர-ப⁴யம் ந ஸ்யாத் ஶஸ்த்ராஸ்த்ரேப்⁴யோ ந கஸ்யசித் ॥ 20॥
ராஜத்³வாரே ஸபே⁴ சைவ யுத்³தே⁴ ஜயமவாப்நுயாத் ।
ஸ்த்ரீணாம் ஸௌபா⁴க்³யத³ம் சைவ பும்ஸாம் ராஜ்ய-விவர்த⁴நம் ॥ 21॥
வித்³யார்தீ²லப⁴தே வித்³யாம் த⁴நீ லப⁴தே ச த⁴நம் ।
புத்ரார்தீ²லப⁴தே புத்ரம் யஶஸ்விநம் குலோத்³ப⁴வம் ॥ 22॥
ய: படே²த் ப்ராதருத்தா²ய ஶுசிர்பூ⁴த்வா ஸமாஹித: ।
தஸ்ய க்³ரு’ஹே ஸதா³லக்ஷ்மீ:ஸ்தி²ரா வஸதி நிஶ்சிதம் ॥ 23॥
யத்ர யத்ர ப⁴வேத்³வாஸாஸ்தத்ர தத்ர ஜயாऽऽதி³ஶ: ।
பிஶாச-பூ⁴த-வேதாலா: பலாயந்தே ப⁴யாந்விதா:॥ 24॥

மந்த்ர-ஸித்³தி⁴ர்மஹா-ஸித்³தி: ⁴ ஸாயுஜ்யம் பரமோ க³தி: ।
தத³ந்தே க்ரு’ஷ்ண-ஸாரூப்யம் லப⁴தே ராதி⁴கா-க்ரு’பாத் ॥ 25॥
ந ஹி யோகே³ந தா³நேந ந தபஸ்யா-ஶதைரபி ।
லப்⁴யதே யத்ப²லம் நித்யம் கவசேந ச தத்க்ஷணாத் ॥ 26॥
இத³ம் ரஹஸ்யம் பரமம் த்ரிஷு லோகேஷு து³ர்லப⁴ம் ।
ஸ்வ-புத்ராய ச ஶிஷ்யாய பரமாநந்த³-தா³யிநே ॥ 27॥
த³த்³யாத் ஸாயுஜ்ய-ஸித்³த்⁴யர்த²ம் விநா பாத்ரம் ந தா³பயேத் ।
கோ³பயேத் கவசம் நித்யம் யதா²ஸ்வ-ஹ்ரு’த³ய-ப்ரியம் ॥ 28॥
இதி கு³ஹ்யதமம் தி³வ்யம் கவசம் ஸமுதா³ஹ்ரு’தம் ।
ராதா⁴-ஸாயுஜ்ய-த³ம் பும்ஸாம் நாத்ர ஸம்ஶய-லேஶக:॥ 29॥
இதி ஶ்ரீராதா⁴ஸாயுஜ்யதா³யிநீகவசம் ஸம்பூர்ணம் ।

